
Dad Nivelungenties,

sam si ze lebne héten niht mér wan einen tac.
ich waen nie ingesinde groezer milte ie gepflac.
Mit lobelichen éren schiet sich diu hohzit.
von den richen hérren hérte man wol sit,
daz si den jungen wolden zeime hérren han:
des gerte niht Sifrit der vil waetliche man.
Sit daz noch beide lebten, Sigmunt und Sigelint,
niht wolde tragen krone ir beider lichez kint:
doch wolder wesen hérre fiir allen den gewalt,
des in den landen vorhte der degen kiiene unde balt

L. Wi si ze Wormz komen.

5. Den hérren muoten selten deheiniu herzeleit,

er horte sagen maere, wie ein schoeniu meit
waere in Burgonden, ze wunsche wol getan;
von der er sit vil frouden unde arebeit gewan.
Diu ir unmizen schoene was vil witen kunt,
und ir hohgemiiete zuo der selben stunt
an der juncfrouwen so manic helt crvant:
ez ladete vil der geste in Guntheres lant.

. Swaz man der werbenden véch ir minne gesach,

Kriemhilt in ir sinne ir selber ie verjach
daz si deheinen wolde ze triutenne han.
er was ir vil vremde, dem si wart sider undertau

. Do daht af hohe minne daz Siglinde kint,

ez was ir aller werben wider in ein wint.
er mohte wol verdienen schoener frouwen lip.
sit wart diu edel Kriomhilt des kileoen Sifrides wip

. Im rieten sine mige und ander sine man,

sit er if stacte minne tragen wolde whn,
daz er eine danne wurbe diu im mohte zemen.
10 sprach der edel Sifrit »s6 wil ich Kriemhilden nemen

. Die_schoenen jungfrouwen von Burgunden lant,

durch ir unmaezlich schoene, daz ist mir wol bekant,

nie keiser wart so riche, der wolde haben wip,

im zaeme wol ze minne der richen kilniginne lip.«
Disiu selben macre gehorte Sigmunt.

ez reiten sine liute: dd von wart im kunt

der wille sines kindes, ez was im harte leil

daz er werben wolde die vil hérlichen mei

iesch ouch Siglint, des edeln kuneges wip,
si hete groze sorge umb ir kindes lip,

wan si wol erkande Gunthern und sine mau
den gewerbt man sére dem degne leiden began.

3. Db sprach der kueve Sifrit nvil licher vater min,

an edeler frouwen minne wold ich immer sin,

ich enwurbe dar min herze groze liebe hit.«

swaz iemen reden kunde, des was deheiner slabte rat
»Und wil du nibt erwinden,« sprach der kinic do,

»50 bin ich dines willen waerlichen vrd,

und wil dirz helfen enden so ich aller beste kan.

doch hat der kanic Gunther vil manegen hochvertigen mau.
be ez ander nieman waere wan Hagene der degen,

der kan mit ubermiete wol hochverte pflegen;

daz ich des sére firhte, ez mig uns werden leit,

ob wir werben wellen die hérlichen meit.«
»Waz mag uns gewerren?« sprach do Sifrit.

»swaz ich friuntliche nibl ab in erbit,

daz mac sus erwerben mit ellen da min hant,

ich trouwe an im erdwingen beidiu liute unde lant.c



